
VEDTEKTER FOR STIFTINGA FRIVILLEGSENTRALEN I STRYN

§ 1.

Stiftinga Frivillegsentralen i Stryn er ein sjølveigande institusjon med sete i Stryn.

§ 2.

Stiftinga sitt føremål er å drive Frivillegsentralen i Stryn i samsvar med Kultur- og kirkedepartementet sine retningsliner for drift av frivillegsentralar. Frivillegsentralen i Stryn er oppretta for å styrke og fremme den frivillege innsatsen i Stryn og skal vere eit formidlingskontor for frivillege og ubetalte aktivitetar og ein møteplass for dei frivillege.

Tenestene skal:

-  vere eit supplement til dei offentlege omsorgstenestene og etablert    

   organisasjonsarbeid

-  drivast på basis av frivillege ubetalte medarbeidarar

-  i prinsipp vere kostnadsfrie for brukar med unntak av hjelpar sine direkte utgifter

-  handsamast konfidensielt. Den frivillege hjelpar skal skrive under på ei       

   erklæring om teieplikt.

§ 3.

Målsetting.

Frivillegsentralen i Stryn har som føremål å stimulere enkeltpersonar og grupper i kommunen til å bruke seg sjølv i frivilleg arbeid ved å

- vere pådrivar for frivillege tiltak

- vere ein ressurssentral for frivilleg innsats

- utvikle gode samarbeidsmodellar mellom frivillege og offentlege etatar

- stimulere til auka samarbeid mellom ulike frivillege organisasjonar

- stimulere frivillege til å melde nye behov til sentralen og offentlege etatar

- vere ein møteplass for frivillege

§ 4.

Prinsipp for val av arbeidsoppgåver

a) Menneskesyn:

Frivillegsentralen byggjer sin innsats på eit kristent/humanistisk menneskesyn.

b) Behovsorientering:

Frivillegsentralen skal ta initiativ til frivillege tiltak som det er klare behov for i Stryn. Disse behova kan definerast både av politikarar, organisasjonar, offentleg tilsette og andre.

c) Tryggleik/deltaking/tilknyting:

Det skal leggjast vekt på å skape tryggleik og likeverd mellom dei frivillege hjelparane og brukarane som mottek hjelp og støtte. Vidare skal Frivillegsentralen hjelpe til med å skape 

gode sosiale nettverk ved at enkeltmenneske gjennom deltaking på frivillege aktivitetar kan oppleve tilknyting til nærmiljøet spesielt og kommunen generelt.

§ 5

Kapital

Grunnkapital

Stiftinga sin grunnkapital er på minimum kr  20 000.   Den skal vere urørleg og kan berre nyttast til investeringar etter vedtak av årsmøtet med 2/3 fleirtal.

Driftskapital

Det er ein føresetnad at drifta av Frivillegsentralen i Stryn er finansiert ved offentlege bevillingar og eventuelle private tilskot og gåver.

§ 6.

Årsmøtet

Styret kallar inn til årsmøte kvart år innan utgangen av februar. Innkalling til Årsmøte skal sendast ut seinast 2 veker før møtet. Saker som skal handsamast på årsmøtet, må vere styret i hende 3 veker før møtet.

Kvar stiftar har to representantar på årsmøtet.  Årsmøtet kan velje  2 representantar av dei frivillege etter framlegg frå valnemnd.

Representantar blir valde med personlege vararepresentantar for 2 år.

Rett til å møte på årsmøtet med stemmerett forutan styret har:

· 2 representantar frå kvar av stiftarane

· 2 representantar for dei registrerte frivillege

Dagleg leiar og revisor har møte- og talerett.  Andre interesserte har og møte- og talerett.

§ 7.

Årsmøtet sine oppgåver

Årsmøtet skal etter val av møteleiar, referent, teljekorps og to til å underteikne protokollen, handsame følgande saker:

-  Årsmelding og revidert rekneskap

-  Budsjett og handlingsplan 

-  Velje styre på 5 representantar. Minst ein av styremedlemmane skal representere Stryn 

         Kommune og blir oppnemnd av Stryn Kommune.

-  Velje styreleiar

-  Velje 2 varamedlemmer til styret

-  Velje revisor

-  Velje valnemnd med 3 medlemmar

-  Handsame innkomne saker

Styremedlemmane, varamedlemmane og valnemnda blir valde for 2 år. Leiar vert vald for 1 år. Ved fyrste gongs val, vert 2 av styremedlemmane, 2 av valnemnda og 1 av varamedlemmane valde for 1 år.

Det kan innkallast til ekstraordinært årsmøtet dersom 1/3 av representantane eller styret krev det. Vedtektsendringar krev 2/3 fleirtal av dei frammøtte representantane.

§ 8.

Styret sine oppgåver

Styret er stiftinga sitt øvste organ og representerer stiftinga utad. Styret har ansvaret for at Frivillegsentralen vert driven etter vedtektene. Styret vel sjølv nestleiar.

Dagleg leiar har møte-, tale-, og forslagsrett i styret.

Styret tilset dagleg leiar og om naudsynt anna løna personale.

Styreleiaren er dagleg leiar sin næraste overordna. Dagleg leiar har ansvar for den daglege drifta av frivillegsentralen.

Dagleg leiar er styret sin sekretær. Dagleg leiar skal samarbeide med styreleiaren og førebu sakene til styret.

Styret er vedtaksført når minst 3 medlemmer er tilstades. Vedtak blir gjort som vanleg fleirtalsvedtak og ved likt stemmetal har møteleiaren dobbeltstemme.

Det skal førast protokoll for kvart møte.

Vanlege inhabilitetsreglar gjeld for styremedlemmar og dagleg leiar.

Styret er ansvarleg for stiftinga sin økonomi. Rekneskapet skal følgje kalenderåret.

§ 9.

Oppløysing

Eventuell oppløysing skal skje etter Lov om stiftelser 2001-06-15 kap.6, (§ 45-52).

